
Монгол Улсын Их Хурлын 2022 оны ээлжит бус чуулганы

08 дугаар сарын 30-ны өдөр /Мягмар гараг/-ийн нэгдсэн

хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 76 гишүүнээс 41 гишүүн  хүрэлцэн ирж, 53.9 хувийн ирцтэйгээр хуралдаан 11 цаг 56 минутад Төрийн ордны “Их хуралдай” танхимд эхлэв.


Чөлөөтэй: Ц.Мөнхцэцэг;

Эмнэлгийн чөлөөтэй: Т.Аюурсайхан, Г.Ганболд, Ж.Эрдэнэбат;

Тасалсан: А.Адъяасүрэн, Н.Алтанхуяг, Ц.Анандбазар, Д.Батлут, Д.Бат-Эрдэнэ, Ж.Бат-Эрдэнэ, Д.Ганбат, Ш.Раднаасэд, Б.Энхбаяр;


Хоцорсон: С.Батболд-21 минут, С.Ганбаатар-1 цаг 15 минут, Ц.Даваасүрэн-33 минут, Ц.Мөнх-Оргил-33 минут, Ц.Туваан-33 минут.
Нэг.Засгийн газрын гишүүний тангараг өргөх ёслолын ажиллагаа 

Засгийн газрын гишүүдийн тангараг өргөх ёслолын ажиллагаатай холбогдуулан Монгол Улсын Ерөнхий сайд Л.Оюун-Эрдэнэ, Монгол Улсын Шадар сайд С.Амарсайхан, Засгийн газрын гишүүн-Монгол Улсын сайд, Засгийн газрын Хэрэг эрхлэх газрын дарга Д.Амарбаясгалан, Засгийн газрын гишүүн-Монгол Улсын сайд, Нийслэл Улаанбаатар хотын авто замын түгжрэлийг бууруулах Үндэсний хорооны дарга Ж.Сүхбаатар, Засгийн газрын гишүүн-Монгол Улсын сайд, Олимп, нийтийн биеийн тамир, спортын Үндэсний хорооны  дарга Б.Бат-Эрдэнэ, Засгийн газрын гишүүн-Эдийн засаг, хөгжлийн сайд Ч.Хүрэлбаатар, Засгийн газрын гишүүн-Зам, тээврийн хөгжлийн сайд С.Бямбацогт, Засгийн газрын гишүүн-Уул уурхай, хүнд үйлдвэрийн сайд Ж.Ганбаатар, Засгийн газрын гишүүн-Хөдөлмөр, нийгмийн хамгааллын сайд Д.Сарангэрэл, Засгийн газрын гишүүн-Хүнс, хөдөө аж ахуй, хөнгөн үйлдвэрийн сайд Х.Болорчулуун, Засгийн газрын гишүүн-Цахим хөгжил, харилцаа холбооны сайд Н.Учрал, Засгийн газрын гишүүн-Эрчим хүчний сайд Б.Чойжилсүрэн, Засгийн газрын Хэрэг эрхлэх газрын Тэргүүн дэд дарга Б.Ганбат, Хууль, эрх зүйн газрын дарга Н.Мягмар, Төрийн ёслол, хамтын ажиллагааны газрын дарга Э.Одмөнх, мөн газрын референт Д.Батжаргал, Ц.Уранчимэг, шинжээч Б.Мөнхбилгүүн нар оролцов.
Ёслолын ажиллагаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.
Ёслолын ажиллагааг Засгийн газрын Хэрэг эрхлэх газрын Төрийн ёслол, хамтын ажиллагааны газрын дарга Э.Одмөнх, мөн газрын референт Д.Батжаргал, Ц.Уранчимэг, шинжээч Б.Мөнхбилгүүн нар зохион байгуулав. 
Танхимын зүүн хойд дэлгэцэн дээр “Монгол Улсын Засгийн газрын гишүүн би улсынхаа ашиг сонирхлыг эрхэмлэн, төрт ёс, түүх, соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн, Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглая. Миний бие энэ тангаргаасаа няцвал хуулийн хариуцлага хүлээнэ.” гэсэн Засгийн газрын гишүүний тангарагийн үг гарч байв.
“Их хуралдай” танхимын индрийн баруун талд Төрийн далбаа, танхимын голд Үндсэн хууль, тангаргийн бичиг, үзэг тавьж тусгайлан бэлтгэсэн ширээг сандлын хамт, түүний урд Засгийн газрын гишүүний тангараг өргөх ёслолд зориулан бэлтгэсэн индрийг байрлуулж, Төрийн сүлдний зүүн, баруун талд хүндэт харуул зогссон байлаа.
Монгол Улсын Засгийн газрын гишүүний тангараг өргөх журмын дагуу тангараг өргөх ёслолын ажиллагаа эхлэв. 

“Монгол Улсын Засгийн газрын гишүүнийг томилох тухай” Монгол Улсын Ерөнхий сайдын захирамжийг Монгол Улсын Ерөнхий сайд Л.Оюун-Эрдэнэ танилцуулав. 
Засгийн газрын гишүүний тангараг өргөх журмын 10-т “... Засгийн газрын бүрэлдэхүүний тухай хуульд заасан дарааллын дагуу тангаргийг ээлжээр уншина.” гэж заасны дагуу Улсын Их Хурлын дарга Г.Занданшатар шинээр томилогдож буй Засгийн газрын гишүүдийн нэрийг дуудав.
1.Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Дашзэгвийн Амарбаясгалан;
2.Монгол Улсын Засгийн газрын гишүүн, Монгол Улсын сайд, Нийслэл Улаанбаатар хотын авто замын түгжрэлийг бууруулах Үндэсний хорооны дарга Жамъянхорлоогийн Сүхбаатар;
3.Монгол Улсын Засгийн газрын гишүүн, Монгол Улсын сайд, Олимп, нийтийн биеийн тамир, спортын Үндэсний хорооны даргаар Бадмаанямбуугийн Бат-Эрдэнэ;
4.Монгол Улсын Засгийн газрын гишүүн, Эдийн засаг, хөгжлийн сайд Чимэдийн Хүрэлбаатар;
5.Монгол Улсын Засгийн газрын гишүүн, Зам, тээврийн хөгжлийн сайд Сандагийн Бямбацогт;
6.Монгол Улсын Засгийн газрын гишүүн, Уул уурхай, хүнд үйлдвэрийн сайд Жамбалын Ганбаатар;
7.Монгол Улсын Засгийн газрын гишүүн, Хөдөлмөр, нийгмийн хамгааллын сайд Даваажанцангийн Сарангэрэл;
8.Монгол Улсын Засгийн газрын гишүүн, Хүнс, хөдөө аж ахуй, хөнгөн үйлдвэрийн сайд Хаянгаагийн Болорчулуун;
9. Монгол Улсын Засгийн газрын гишүүн, Цахим хөгжил, харилцаа холбооны сайд Ням-Осорын Учрал;
10.Монгол Улсын Засгийн газрын гишүүн, Эрчим хүчний сайдаар Баттогтохын Чойжилсүрэн.
Нэр дуудагдсан Засгийн газрын гишүүн суудлаасаа босож индрээс “Монгол Улсын Засгийн газрын гишүүн би улсынхаа ашиг сонирхлыг эрхэмлэн, төрт ёс, түүх, соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн, Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглая. Миний бие энэ тангаргаасаа няцвал хуулийн хариуцлага хүлээнэ.” хэмээн тангараг өргөв. 
Тангараг өргөсний дараа Засгийн газрын гишүүн Төрийн сүлдэнд мэхийн ёсолж, Төрийн далбааны өмнө баруун өвдөг мэхийн сууж адис аван, “Их хуралдай” танхимын голд байрлуулсан ширээнд сууж, тангаргийн бичигт гарын үсэг зурж, Улсын Их Хурлын даргад тангаргийн бичгээ гардуулсны дараа Монгол Улсын Ерөнхий сайд Засгийн газрын гишүүний үнэмлэх, энгэрийн тэмдгийг гардуулав. 

Монгол Улсын Ерөнхий сайд Л.Оюун-Эрдэнэ Засгийн газрын 10 гишүүнд үнэмлэх, энгэрийн тэмдгийг гардуулж дууссаны дараа Зэвсэгт хүчний Жанжин штабын Бүх цэргийн Үлгэр жишээ үлээвэр найрал хөгжимчид Монгол Улсын Төрийн дууллыг чуулганы хүлээлгийн танхимаас эгшиглүүлэхэд хуралдаанд оролцогсод суудлаасаа босож хүндэтгэл үзүүлэв. 
Төрийн дуулал эгшиглэж дуусмагц Улсын Их Хурлын дарга Г.Занданшатар Засгийн газрын гишүүдэд баяр хүргэж, үг хэлэв.

Монгол Улсын Ерөнхий сайд Л.Оюун-Эрдэнэ Улсын Их Хурлын дарга, Улсын Их Хурлын гишүүдэд хандан мэхийн ёслов. 

Тангараг өргөх ёслолын ажиллагаа 12 цаг 28 минутад өндөрлөв.
Үдээс өмнөх хуралдаан 33 минут үргэлжилж, 12 цаг 29 минутад завсарлав.

Үдээс хойших хуралдаан 17 цаг 12 минутад эхлэв.

Хоёр.“Байнгын хорооны дарга нарыг сонгох тухай” Улсын Их Хурлын тогтоолын төсөл
Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Байнгын хорооны даргад нэр дэвшүүлсэн талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Н.Наранбаатар, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Н.Энхболд, Боловсрол, соёл, шинжлэх ухаан, спортын байнгын хорооноос гаргасан санал, дүгнэлтийг Улсын Их Хурлын гишүүн Г.Дамдинням, Ёс зүй, сахилга хариуцлагын байнгын хорооноос гаргасан санал, дүгнэлтийг Улсын Их Хурлын гишүүн Б.Баярсайхан, Инновац, цахим бодлогын байнгын хорооноос гаргасан санал, дүгнэлтийг Улсын Их Хурлын гишүүн Н.Учрал, Нийгмийн бодлогын байнгын хорооноос гаргасан санал, дүгнэлтийг Улсын Их Хурлын гишүүн Ц.Идэрбат, Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Өнөрболор, Үйлдвэржилтийн бодлогын байнгын хорооноос гаргасан санал, дүгнэлтийг Улсын Их Хурлын гишүүн Т.Аубакир, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Б.Пүрэвдорж, Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Х.Булгантуяа нар тус тус танилцуулав.
Байнгын хороодын санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

Г.Занданшатар: 1.Аюулгүй байдал, гадаад бодлогын байнгын хорооны даргаар Улсын Их Хурлын гишүүн Бямбасүрэнгийн Энх-Амгаланг сонгохыг дэмжье гэсэн санал хураалт явуулъя.
Зөвшөөрсөн:

49

Татгалзсан:


13

Бүгд:



62

79.0 хувийн саналаар дэмжигдлээ.
2.Байгаль орчин, хүнс, хөдөө аж ахуйн байнгын хорооны даргаар Улсын Их Хурлын гишүүн Батсүхийн Саранчимэгийг сонгохыг дэмжье гэсэн санал хураалт явуулъя.

Зөвшөөрсөн:

51
Татгалзсан:


  9
Бүгд:



60
85.0 хувийн саналаар дэмжигдлээ.

3.Боловсрол, соёл, шинжлэх ухаан, спортын байнгын хорооны даргаар Улсын Их Хурлын гишүүн Гомпилдоогийн Мөнхцэцэгийг сонгохыг дэмжье гэсэн санал хураалт явуулъя.

Зөвшөөрсөн:

53

Татгалзсан:


  7

Бүгд:



60

88.3 хувийн саналаар дэмжигдлээ.

4.Ёс зүй, сахилга хариуцлагын байнгын хорооны даргаар Улсын Их Хурлын гишүүн Баагааийн Баттөмөрийг сонгохыг дэмжье гэсэн санал хураалт явуулъя.

Зөвшөөрсөн:

53

Татгалзсан:


  6

Бүгд:



59

89.8 хувийн саналаар дэмжигдлээ.

5.Инновац, цахим бодлогын байнгын хорооны даргаар Улсын Их Хурлын гишүүн Энхбаярын Батшугарыг сонгохыг дэмжье гэсэн санал хураалт явуулъя.

Зөвшөөрсөн:

55

Татгалзсан:


  2

Бүгд:



57

96.5 хувийн саналаар дэмжигдлээ.

6.Нийгмийн бодлогын байнгын хорооны даргаар Улсын Их Хурлын гишүүн Пүрэв-Очирын Анужинг сонгохыг дэмжье гэсэн санал хураалт явуулъя.

Зөвшөөрсөн:

54

Татгалзсан:


  3

Бүгд:



57

94.7 хувийн саналаар дэмжигдлээ.
7.Төсвийн байнгын хорооны даргаар Улсын Их Хурлын гишүүн Ганзоригийн Тэмүүлэнг сонгохыг дэмжье гэсэн санал хураалт явуулъя.

Зөвшөөрсөн:

53

Татгалзсан:


  4

Бүгд:



57

93.0 хувийн саналаар дэмжигдлээ.

8.Үйлдвэржилтийн бодлогын байнгын хорооны даргаар Улсын Их Хурлын гишүүн Төмөртогоогийн Энхтүвшинг сонгохыг дэмжье гэсэн санал хураалт явуулъя.

Зөвшөөрсөн:

53

Татгалзсан:


  4

Бүгд:



57

93.0 хувийн саналаар дэмжигдлээ.

9.Хууль зүйн байнгын хорооны даргаар Улсын Их Хурлын гишүүн Лхагвын Мөнхбаатарыг сонгохыг дэмжье гэсэн санал хураалт явуулъя.

Зөвшөөрсөн:

55

Татгалзсан:


  1

Бүгд:



56

98.2 хувийн саналаар дэмжигдлээ.

10.Эдийн засгийн байнгын хорооны даргаар Улсын Их Хурлын гишүүн Цэдэндамбын Цэрэнпунцагийг сонгохыг дэмжье гэсэн санал хураалт явуулъя.

Зөвшөөрсөн:

52
Татгалзсан:


  4
Бүгд:



56
92.9 хувийн саналаар дэмжигдлээ.

Байнгын хорооны даргаар сонгох саналыг хуралдаанд оролцсон гишүүдийн олонх нь дэмжсэн тул “Байнгын хорооны дарга нарыг сонгох, чөлөөлөх тухай” Улсын Их Хурлын тогтоол баталсанд тооцлоо.

Улсын Их Хурлын дарга Г.Занданшатар “Байнгын хорооны дарга нарыг сонгох, чөлөөлөх тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./17:52/
Уг асуудлыг 17 цаг 53 минутад хэлэлцэж дуусав.

Гурав.“Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төсөл 

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.
Улсын Их Хурлын дарга Г.Занданшатар “Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг танилцуулав.

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.

Г.Занданшатар: “Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн:

50

Татгалзсан:


  7

Бүгд:



57

87.7 хувийн саналаар тогтоол батлагдлаа.
Улсын Их Хурлын дарга Г.Занданшатар “Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./17:55/

Уг асуудлыг 17 цаг 56 минутад хэлэлцэж дуусав.
Дөрөв.Улсын Их Хурлын 2022 оны ээлжит бус чуулганы хаалт

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Дэд дарга С.Батбаатар, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Эрх зүйн дүн шинжилгээний хэлтсийн даргын албан үүргийг түр орлон гүйцэтгэгч Ж.Бямбадулам, Хяналт шалгалт, үнэлгээний газрын дарга С.Янжинхорлоо, мөн газрын Хяналт шалгалтын хэлтсийн дарга Ж.Лхагвасүрэн, Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, Хэвлэл мэдээлэл, олон нийттэй харилцах хэлтсийн дарга Б.Эрдэнэбаяр, Цахим парламент, инновацын газрын дарга Б.Өлзийбат, мөн газрын Мэдээллийн технологийн хэлтсийн дарга Ж.Элбэгзаяа, Улсын Их Хурлын даргын Ажлын албаны дарга бөгөөд шадар туслах С.Зоригт нар байлцав.

Улсын Их Хурлын дарга Г.Занданшатар Улсын Их Хурлын 2022 оны ээлжит бус чуулганыг хааж үг хэлэв.

Үг хэлж дууссаны дараа танхимд Төрийн дуулал эгшиглэхэд Улсын Их Хурлын гишүүд болон хаалтын ажиллагаанд оролцогсод босож хүндэтгэл үзүүлэв.

Улсын Их Хурлын дарга Улсын Их Хурлын 2022 оны ээлжит бус чуулган хаасныг мэдэгдэв.

Чуулганы нэгдсэн хуралдаанаар 4 асуудал хэлэлцэв.
Чуулганы нэгдсэн хуралдааны зохион байгуулалтыг Хуралдаан зохион байгуулах хэлтсийн дарга Д.Энхбат, мөн хэлтсийн шинжээч М.Номиндулам, С.Энхзаяа нар хариуцан ажиллав.

Хуралдаан 1 цаг 24 минут үргэлжилж, 76 гишүүнээс 63 гишүүн хүрэлцэн ирж, 82.9 хувийн ирцтэйгээр 18 цаг 03 минутад өндөрлөв.
   
Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА





Л.ӨЛЗИЙСАЙХАН  
   
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ
ШИНЖЭЭЧ



Б.БАТГЭРЭЛ 
МОНГОЛ УЛСЫН ИХ ХУРЛЫН 2022 ОНЫ ЭЭЛЖИТ БУС ЧУУЛГАНЫ
2022 ОНЫ 08 ДУГААР САРЫН 30-НЫ ӨДӨР /МЯГМАР ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Г.Занданшатар: Та бүхний энэ өдрийн амар амгаланг айлтган мэндчилье. 53.9 хувьтай чуулганы ирц бүрдсэн байна. Ингээд Улсын Их Хурлын 2022 оны ээлжит бус чуулганы 8 дугаар сарын 30-ны өдрийн нэгдсэн хуралдаан нээснийг мэдэгдье. 
Чуулганы нэгдсэн хуралдаанаар өнөөдөр хэлэлцэх асуудлуудыг танилцуулъя. 
1.Засгийн газрын гишүүдийн тангараг өргөх ёслолын ажиллагаа болно. 
2.Байнгын хорооны даргыг сонгох асуудал үдээс хойших хуралдаанаар хэлэлцэнэ. Тэгээд өнөөдөр Улсын Их Хурлын 2022 оны ээлжит бус чуулганы хаалтын ажиллагаа болохоор төлөвлөж байна. 
Ингээд хэлэлцэх асуудалд оръё. 
Нэг.Засгийн газрын гишүүдийн тангараг өргөх ёслолын ажиллагаа эхэлье.

Монгол Улсын Ерөнхий сайд Лувсаннамсрайн Оюун-Эрдэнэ Засгийн газрын гишүүнээр томилсон тухай захирамжийг уншиж танилцуулна. 
Л.Оюун-Эрдэнэ: Улсын Их Хурлын дарга, эрхэм гишүүд ээ, 
Миний бие Монгол Улсын Ерөнхий сайдаар томилогдоод тодорхой дөрвөн зорилтыг дэвшүүлж байсан. Монгол Улсын Засгийн газар өнгөрсөн нэг жилийн хугацаанд бүхэлдээ цар тахлын хүндрэлийг даван туулах энэ зорилтын төлөө ажиллалаа. Өнөөдрөөс эдийн засгийг эрчимжүүлэх хоёр дахь багц төлөвлөгөө буюу шинэ сэргэлтийн бодлогыг эрчимжүүлэх хүрээнд өнөөдрийн Засгийн газрын өөрчлөлтийг хийсэн гэж үзэж болно. Монгол Улсын Үндсэн хуулийн 39 дүгээр зүйлийн 4 дэх хэсэг, Монгол Улсын Засгийн газрын тухай хуулийн 23 дугаар зүйлийн 1 дэх хэсгийн 2-т заасныг үндэслэн дор дурдсан хүмүүсийг Монгол Улсын Засгийн газрын гишүүнээр Ерөнхий сайдын бүрэн эрхийн хүрээнд томиллоо. 
2022 оны 8 дугаар сарын 30-ны өдрийн 135 дугаар захирамжаар Дашзэвэгийн Амарбаясгаланг Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар, Жамъянхорлоогийн Сүхбаатарыг Монгол Улсын Засгийн газрын гишүүн, Монгол Улсын сайд, нийслэл Улаанбаатар хотын авто замын түгжрэлийг бууруулах үндэсний хорооны даргаар, Бадмаанямбуугийн Бат-Эрдэнийг Монгол Улсын Засгийн газрын гишүүн, Монгол Улсын сайд, Олимп, нийтийн биеийн тамир, спортын үндэсний хорооны даргаар, Чимэдийн Хүрэлбаатарыг, Монгол Улсын Засгийн газрын гишүүн, Эдийн засгийн хөгжлийн сайдаар, Сандагийн Бямбацогтыг Монгол Улсын Засгийн газрын гишүүн, Зам тээврийн хөгжлийн сайдаар, Жамбалын Ганбаатарыг Монгол Улсын Засгийн газрын гишүүн, Уул уурхай, хүнд үйлдвэрийн сайдаар, Даваажанцангийн Сарангэрэлийг Монгол Улсын Засгийн газрын гишүүн, Хөдөлмөр нийгмийн хамгааллын сайдаар, Хаянгаагийн Болорчулууныг Монгол Улсын Засгийн газрын гишүүн, Хүнс хөдөө аж ахуй, хөнгөн үйлдвэрийн сайдаар, Ням-Осорын Учралыг Монгол Улсын Засгийн газрын гишүүн, Цахим хөгжил, харилцаа холбооны сайдаар, Баттогтохын Чойжилсүрэнг Монгол Улсын Засгийн газрын гишүүн, Эрчим хүчний сайдаар. 
Г.Занданшатар: Одоо Монгол Улсын Засгийн газрын гишүүд, Улсын Их Хурал, Төрийн сүлдэндээ тангараг өргөнө. Тангараг өргөхдөө Засгийн газрын бүрэлдэхүүний тухай хуульд заасан дарааллын дагуу тангаргаа ээлжээр өргөнө. 
Ингээд эхлээд, Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Дашзэвэгийн Амарбаясгалан тангараг өргөнө.

Д.Амарбаясгалан: Монгол Улсын Засгийн газрын гишүүн би улсынхаа ашиг сонирхлыг эрхэмлэн төрт ёс, түүх, соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн, Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглаж байна. Миний бие энэ тангаргаасаа няцвал хуулийн хариуцлага хүлээнэ.
Г.Занданшатар: Монгол Улсын Засгийн газрын гишүүн, Монгол Улсын сайд, Нийслэл Улаанбаатар хотын авто замын түгжрэлийг бууруулах үндэсний хорооны дарга Жамъянхорлоогийн Сүхбаатар тангараг өргөнө. 
Ж.Сүхбаатар: Монгол Улсын Засгийн газрын гишүүн би улсынхаа ашиг сонирхлыг эрхэмлэн, төрт ёс, түүх соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглая. Миний бие энэ тангаргаасаа няцвал хуулийн хариуцлага хүлээнэ. 
Г.Занданшатар: Монгол Улсын сайд, Монгол Улсын Засгийн газрын гишүүн, Олимп, нийтийн биеийн тамир, спортын үндэсний хорооны дарга Бадмаанямбуугийн Бат-Эрдэнэ тангараг өргөнө. 


Б.Бат-Эрдэнэ: Монгол Улсын Засгийн газрын гишүүн би улсынхаа эрх ашгийг эрхэмлэн төрт ёс, түүх, соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглая. Миний бие энэ тангаргаасаа няцвал хуулийн хариуцлага хүлээнэ. 
Г.Занданшатар: Монгол Улсын Засгийн газрын гишүүн,  Эдийн засаг, хөгжлийн сайд Чимэдийн Хүрэлбаатар тангараг өргөнө. 
Ч.Хүрэлбаатар: Монгол Улсын Засгийн газрын гишүүн би улсынхаа ашиг сонирхлыг эрхэмлэн, төрт ёс, түүх, соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн, Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглая. Миний бие энэ тангаргаасаа няцвал хуулийн хариуцлага хүлээнэ. 
Г.Занданшатар: Монгол Улсын Засгийн газрын гишүүн, Зам, тээврийн хөгжлийн сайд Сандагийн Бямбацогт тангараг өргөнө. 
С.Бямбацогт: Монгол Улсын Засгийн газрын гишүүн би улсынхаа ашиг сонирхлыг эрхэмлэн төрт ёс, түүх соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн, Монгол Улсынхаа Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглая. Миний бие энэ тангаргаасаа няцвал хуулийн хариуцлага хүлээнэ. 
Г.Занданшатар: Монгол Улсын Засгийн газрын гишүүн, Уул уурхай, хүнд үйлдвэрийн сайд Жамбалын Ганбаатар тангараг өргөнө. 
Ж.Ганбаатар: Монгол Улсын Засгийн газрын гишүүн би улсынхаа ашиг сонирхлыг эрхэмлэн, төрт ёс, түүх, соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмний өмнө Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглая. Миний бие энэ тангаргаасаа няцвал хуулийн хариуцлага хүлээнэ. 
Г.Занданшатар: Монгол Улсын Засгийн газрын гишүүн, Хөдөлмөр, нийгмийн хамгааллын сайд Даваажанцангийн Сарангэрэл таныг тангараг өргөхийг урьж байна. 
Д.Сарангэрэл: Монгол Улсын Засгийн газрын гишүүн би улсынхаа ашиг сонирхлыг эрхэмлэн, төр ч ёс, түүх, соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн, Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглая. Миний бие энэ таргаас саа няцвал хуулийн хариуцлага хүлээнэ.
Г.Занданшатар: Монгол Улсын Засгийн газрын гишүүн, Хүнс, хөдөө аж ахуй, хөнгөн үйлдвэрийн сайд Хаянгаагийн Болорчулуун гишүүн тангараг өргөнө. 
Х.Болорчулуун: Монгол Улсын Засгийн газрын гишүүн би улсынхаа ашиг сонирхлыг эрхлэн эрхэмлэн төрт ёс, түүх соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн, Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангарлая. Миний бие энэхүү тангарагаа няцсан бол хуулийн хариуцлага хүлээнэ. 
Г.Занданшатар: Монгол Улсын Засгийн газрын гишүүн, Цахим хөгжил, харилцаа холбооны сайд Ням-Осорын Учрал тангараг өргөнө. 
Н.Учрал: Монгол Улсын Засгийн газрын гишүүн би улсынхаа ашиг сонирхлыг эрхэмлэн, төрт ёс, түүх, соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн, Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ шинэ шударгаар биелүүлэхээ тангараглая. Миний бие энэхүү тангаргаасаа няцвал хуулийн хариуцлага хүлээнэ. 
Г.Занданшатар: Монгол Улсын сайд, Монгол Улсын Засгийн газрын гишүүн, Эрчим хүчний сайд Баттогтохын Чойжилсүрэн гишүүн тангараг өргөнө. 
Б.Чойжилсүрэн: Монгол Улсын Засгийн газрын гишүүн би улсынхаа ашиг сонирхлыг эрхэмлэн, төрт ёс, түүх соёлынхоо уламжлалыг хүндэтгэж, Монгол Улсын Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн, Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглая. Миний бие энэ тангаргаасаа няцвал хуулийн хариуцлага хүлээнэ. /Төрийн дуулал эгшиглэв/
Г.Занданшатар: Монгол төрийн гүйцэтгэх дээд байгууллага Засгийн газрын гишүүнээр томилогдож, Улсын Их Хуралд тангаргаа өргөсөн төрийн түшээд, эрхэм сайд нартаа баяр хүргэж, ажлын өндөр амжилтыг хүсэн ерөөе. Та бүхэн өргөсөн тангаргаа ёсчлон биелүүлж, төр, ард түмний язгуур эрх ашгийг ямагт эрхэмлэн дээдэлж, үндсэн хууль, бусад хуулийг дээдлэн сахиж ажиллахыг та бүхнээсээ хүсье. 
Эрхэм сайдууд та бүхэн маань бол бараг бүгдээрээ ард олныхоо итгэл, хүндэтгэл, захиас даалгаврыг өвөрлөж, ард түмний засаглах эрхийг төлөөлөн Улсын Их Хуралд сонгогдсон гишүүд. Улсын Их Хурал сонгосныхоо дараа Монгол Улсаа хөгжүүлэх салбарын хөгжлийн бодлого, чиглэл, ялангуяа энэ аж ахуйн чиглэлүүдээр тодорхой зорилтуудыг хэрэгжүүлэх үүрэгтэй. Байнгын хороодын дарга нараар хоёр жил гаруй ажилласан хүмүүс дийлэнх нь байгаа. Тиймээс ажилдаа шууд орох хэрэгтэй. Яамны ажилтай танилцах, үйл ажиллагаатай нь дасан зохицох, дадлага туршлага хуримтлуулна гэсэн ойлголт байхгүй. Хоёр жил гаруй үндсэндээ чиглэл, чиглэлийн яамдаараа мэргэшсэн ажлынх нь гүнд хууль, эрх зүйн орчныг бүрдүүлэх чиглэлээр ажилласан ийм туршлагатай төрийн түшээд. Ийм учраас ажилдаа шууд орж, тулгамдсан асуудлуудаа шуурхай шийдвэрлэж, иргэд олон нийтийн хүсэн хүлээж байгаа үр дүнд богино хугацаанд хүргэнэ гэдэгт итгэж байна. 
Монгол Улсын сайд, Засгийн газрын Хэрэг эрхлэх газрын даргаар томилогдож буй Дашзэвэгийн Амарбаясгалан танд нам, засгийн үйл ажиллагааны залгамж чанарыг хангах, нам, засгийн мөрийн хөтөлбөрийн хэрэгжилтийг нь эрчимжүүлэх, шинэ сэргэлтийн бодлогыг үр дүнд хүргэх чиглэлээр, нэн ялангуяа яам хоорондын ажлын уялдаа холбоо, зохицуулалт дутагдаж байгаа энэ үед энэ чухал зорилтыг хэрэгжүүлж, бодит үр дүнд хүргэх ийм үүрэг даалгавар ноогдож байна. 
Улаанбаатар хотын авто замын түгжрэл, замын төлөвлөлт, засвар арчлалт, агаар, орчны бохирдол анхаарал татсан ужгирсан асуудал болоод байна. Үндсэндээ заримдаа тэг зогсолт хийж байна. Үүнийг шийдвэрлэх шинэ гарц, гаргалгааг олж, нэн ялангуяа төвлөрлийг сааруулах, өөрийнхөө ажлын хэсгээр ахалж батлуулсан Засаг захиргаа, нутаг дэвсгэрийн нэгжийн удирдлагын хуулийг бодитой хэрэгжүүлж, орон нутагт эрх мэдлийг олгож энэ төвлөрлийг сааруулж, ингэснээрээ хотын түгжрэл, төвлөрлийг багасгаж бодит үр дүнд хүргэх, Нийслэлийн Засаг даргатай гар нийлэн ажиллах чиглэлд мэдэгдэхүйц ололт амжилт гаргана гэдэгт Жамъянхорлоогийн Сүхбаатар танд итгэж найдаж байна. 
Улсын Их Хурлын гишүүн Бадмаанямбуугийн Бат-Эрдэнэ та бол парламентад таван удаа сонгогдсон, Монгол төрийн тулхтай, тууштай,  дархан түшээ хүн. Спорт бол бас таны амьдралын замнал. Иймээс Ёс зүй, сахилга хариуцлагын байнгын хорооны даргаар ажиллаж төрийн албыг төлөвшүүлэх, төвшрүүлэх ажилд Хүмүүнлэгийн боловсролын хуулийг ч гэсэн санаачилж, эрүүл чийрэг амьдралын нөхцөлийг бүрдүүлж, спорт олимпизмын үйл ажиллагааг Монголд түгээн дэлгэрүүлэх, спортоор дамжуулан Монгол Улсынхаа нэр хүндийг дэлхийд мандуулах үйл хэрэгт томоохон хувь нэмэр оруулна гэдэгт танд найдаж байна. 
Монгол Улсын хөгжлийн бодлого урт хугацаанд тогтвортой үргэлжилж байх нь мөн Монгол Улсын Үндсэн хуулийн нэмэлт, өөрчлөлтийн үзэл баримтлал юм. Хөгжлийн томоохон зорилтуудаа цаг алдалгүй шийдвэрлэх, эдийн засгийн тогтвортой өсөлт, иргэдийн сайн сайхан амьдрах нөхцөлийг хангах шинэ сэргэлтийн бодлогоо амжилттай хэрэгжүүлэх эрхэм чухал зорилт болж байна. Үүнд эдийн засгийн зарим салбаруудыг уялдуулах, зохицуулах, төлөвлөх, нөгөө талдаа чөлөөлөх, чөлөөт зах зээлийн бодлогыг тууштай хэрэгжүүлэх, худалдаа, хөрөнгө оруулалтыг дэмжих ажилд шинээр байгуулагдсан Эдийн засгийн хөгжлийн яам манлайлан ажиллах ийм чиг үүрэгтэй гэдгийг алхам тутамдаа санаж ажиллахыг Чимэдийн Хүрэлбаатар гишүүнээсээ хүсье. 
Зам дагаж хөгжил ирдэг нь дэлхий нийтэд нэгэнт тогтсон ойлголт. Сүүлийн жилүүдэд энэ чиглэлд тодорхой ахиц амжилт гаргаж, Монгол Улсын бүх аймгууд авто замаар холбогдлоо, засмал замаар холбогдлоо. Тэгэхдээ шийдэгдээгүй асуудал иргэдийн дургүйцэл, бухимдлыг төрүүлсэн цөөнгүй асуудлууд байгаа. Монгол Улсыг дэлхийд гарах гарц болсон энэ боомтын сэргэлт бол төмөр замын бүтээн байгуулалт, иргэний нисэхийн салбарын либералчлал, жишээлбэл шинэ зорилтуудыг хангахад Сандагийн Бямбацогт гишүүн та онцгой анхаарч ажиллах шаардлагатай шүү гэдгийг захиж хэлье. 
Монгол Улсаа олон тулгууртай эдийн засагтай болгох нь бидний нэн тэргүүний зорилт. Гэхдээ уул уурхай манай эдийн засагт хамгийн том нөлөө үзүүлэх жин дарахуйц салбар байсаар байх нь ойлгомжтой. Монгол хүн байгалийн баялагтаа эзэн байж, үр өгөөж нь Монголынхоо хөгжил дэвшил, монгол хүний сайн сайханд зориулагдах Үндсэн хуулийн үзэл санааг хэрэгжүүлж, Үндэсний баялгийн сангийн хууль эрх зүйн орчныг бүрдүүлж, баялгийн тэгш хуваарилалт, уул уурхайн салбарын хөгжил бол бидний хамгийн чухал асуудлын нэг болоод байгаа. Энэ чухал үүрэг Эдийн засгийн байнгын хорооны даргаар ажиллаж дөрвөн жил үндсэндээ ажилласан Жамбалын Ганбаатар гишүүн танд оногдож байна. 
Монгол Улсын тусгаар тогтнолын нэг гол тулгуур багана нь эрчим хүчний хараат бус байдал юм. Энэ салбарт шийдүүлж өгөх тулгамдсан асуудал олон бий. Дутагдаж буй хүчин чадал цаашдаа хүндрэл учруулж мэдэх асуудлуудаа нэн даруй шийдвэрлэж, сэргээгдэх болон бусад эрчим хүчний эх үүсвэрийг амжилттай эзэмших, төрийн бодлого, бодлогыг хэрэгжүүлэх чиглэлд шинэ дэвшил гаргана гэж үзэж байна. Үүний тулд баруун бүсийн эрчим хүчний хангамжийн томоохон томоохон эх үүсвэр болох Эрдэнэбүрэнгийн усан цахилгаан станцаас авхуулаад Тавантолгойн цахилгаан станц, Багануурын цахилгаан станц гээд олон удаашралтай байгаа төслүүдийг бодитой хэрэгжүүлж чадах итгэл найдварыг Үйлдвэржилтийн бодлогын байнгын хорооны даргаар хоёр жил гаруй ажилласан Баттогтохын Чойжилсүрэн гишүүнд энэ салбарыг нь даалгаж байна. 
Монгол бол эрдэнэт мал сүргээр арвин, үржил шимтэй, өргөн уудам газар нутагтай орон. Малынхаа ашиг шимийг бүрэн дүүрэн ашиглах, малчдын амьжиргаа, хөдөлмөрийн нөхцөлийг сайжруулах, экологийн хувьд эрүүл хүнсээр иргэдээ хангаж улмаар экспортлогч улс болох, Монгол Улсын Ерөнхийлөгч Ухнаагийн Хүрэлсүхийн санаачилсан хүнсний хувьсгал хийх зорилтыг үр дүнд хүргэх томоохон үүрэг даалгаврыг хэрэгжүүлэх ажлыг, энэ хүндэт үүрэг Хаянгаагийн Болорчулуун гишүүн танд оногдож байна. Та бол Хүнс, хөдөө аж ахуйн байнгын хорооны даргаар олон жил үр бүтээлтэй ажилласан, агрономичийн мэргэжилтэй, мэргэжлийн ийм удирдах ажилтан хүн, салбарын хүн. Олон жилийн дараа салбарын хүн яамаа толгойлох болж байна. Энэ чухал зорилт бол одоо монголчуудын тэргүүний зорилт мөн. 
Цахим үндэстэн болох нь бидний ойрын үеийн нэн чухал зорилтуудын нэг ээ. Монгол улс дэлхийгээс хоцорч болохгүй. Цахим Монгол, цахим парламент, цахим засаглал зэрэг томоохон хөтөлбөрийг амжилттай хэрэгжүүлэх нь их өгөгдөл, инновацыг ашиглах, энэ дотроо технологийн дөрөвдүгээр хувьсгалын эрин үеийн шинэ зорилтыг залуу гишүүн Ням-Осорын Учрал маань үр дүнд хүргэж чадна гэдэгт итгэж байна. Инновац. Цахим бодлогын байнгын хорооны даргаар ажиллаж байхдаа цахим шинэчлэлийн олон чухал хуулиудыг санаачлан батлуулсан. Үүнийгээ одоо бодитой хэрэгжүүлэх үүрэг бас танд оногдож байна. 
Хүн бүр хөдөлмөр эрхэлдэг, хөдөлмөрийн үр шимээрээ элбэг хангалуун амьдардаг Монгол Улсаа цогцлоох зайлшгүй шаардлагатай иргэддээ төрийн халамж, хамгааллыг оновчтой хүргэдэг байх, халамжийг биш хөдөлмөрийг шүтдэг үндэстэн болох том зорилт манай туршлагатай парламент ч Даваажанцангийн Сарангэрэл танд оногдож байна. 
Энэ мэтээр шинээр томилогдож буй сайд та бүхэнд шинэ сэргэлт хийж, шинэ Монголын шинэ ирээдүйн замыг тавих түүхэн чухал үүрэг хариуцлага хүлээлгэж буйг ухамсарлаж ажиллахыг та бүхнээсээ хүсье. Энэ бол шинэ сэргэлтийн, шинэ цаг эрин үе. Дэлхий өөрчлөгдөж байна. Цаг үе өөрчлөгдөж байна. Үүнтэй уялдаатайгаар Улсын Их Хурал, Засгийн газрын гишүүнээр ажиллаж, ард түмэндээ амласан мөрийн хөтөлбөрөө хэрэгжүүлэх энэ шинэ зорилтыг та бүхэн хэрэгжүүлнэ. 
Энэхүү томилгоог эрх мэдэл, нэр хүнд биш давхар үүрэг даалгавар, төрөө цэгцлэх, засгаа засаж улсаа мандуулах давхар үүрэг хүлээсэн томилолт гэдгийг ухамсарлаж ажиллаарай. Итгэл хүлээлгэсэн Засгийн газрын тэргүүнийхээ түшиг нь, гүйцэтгэх засаглалынхаа багана нь, Улсын Их Хурлын өмнө, төрийн хууль, төрийн бодлогыг ягштал хэрэгжүүлэгч байж, амжилт бүтээл арвин, ахиц дэвшил дүүрэн ажиллах ерөөлийг та бүхэндээ өргөн дэвшүүлье. Улсын Их Хурал та бүхний ажлыг дэмжиж, бас шаардлага тавьж, хянаж, шахаж шаардаж ажиллах болно. Ажилд тань амжилт, амьдралд тань сайн сайхан бүхнийг хүсэн ерөөе. 
Тангараг өргөх ёслолын ажиллагаа үүгээр өндөрлөснийг мэдэгдье. 
Улсын Их Хурлын өнөөдрийн нэгдсэн чуулганы үдээс өмнөх хуралдаан өндөрлөж байна. Үдээс хойш чуулганы нэгдсэн хуралдаан үргэлжилнэ. Одоо Хууль зүйн байнгын хорооноос эхлээд Байнгын хороод хуралдана. Хууль зүйн байнгын хороо “Жанжин Д.Сүхбаатар” танхимд.




ЗАВСАРЛАГА

Г.Занданшатар: Улсын Их Хурлын 2022 оны ээлжит бус чуулганы 8 дугаар сарын 30-ны өдрийн үдээс хойших нэгдсэн хуралдаан нээснийг мэдэгдье. Үдээс хойших хуралдаанаар Байнгын хорооны дарга нарыг сонгосон асуудлыг хэлэлцэнэ. 
Хоёр.Байнгын хорооны дарга нарыг сонгосон асуудлыг хэлэлцэнэ

Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн, Улсын Их Хурлын халдашгүй байдлын дэд хорооны дарга Нямаагийн Энхболд танилцуулна. Алга байна, хойшлууллаа. Байгаль орчин, хүнс хөдөө аж ахуйн байнгын хорооны санал, дүгнэлтийг Улсын Их Хурлын гишүүн Нанзадын Наранбаатар танилцуулна. Алга байна, хойшлууллаа. Боловсрол, соёл шинжлэх ухаан, спортын байнгын хорооны санал, дүгнэлтийг Улсын Их Хурлын гишүүн Гонгорын Дамдинням танилцуулна. Дамдинням гишүүнийг индэрт урьж байна. Боловсролын байнгын хороо түрүүн хуралдаад яагаад юмаа бэлдээгүй юм бэ? Боловсролын байнгын хорооныхонд санууллаа. Хууль зүйн байнгын хорооны санал, дүгнэлтийг Улсын Их Хурлын гишүүн, Төсвийн зарлагын хяналтын дэд хорооны дарга Бөхчулууны Пүрэвдорж танилцуулна. Бөхчулууны Пүрэвдорж гишүүнийг индэрт урьж байна. Пүрэвдорж гишүүн хэлэхгүй байгаа учраас хойшлууллаа. 
Одоо Боловсрол шинжлэх ухааны байнгын хорооны дарга сонгосон асуудлыг Гонгорын Дамдинням гишүүн танилцуулна. Индэрт урьж байна. Боловсролын соёл, шинжлэх ухааны байнгын хорооныхон яагаад ажлаа хийгээгүй юм, яагаад энэ танилцуулга, хуудас танилцуулга хийж чаддаггүй юм? Үйлдвэрчний байнгын хороо сайн байна. Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Нанзадын Наранбаатар гишүүн танилцуулна.

Н.Наранбаатар: Улсын Их Хурлын дарга, эрхэм гишүүд ээ, 
Монгол Улсын Их Хурлын тухай хуулийн 8 дугаар зүйлийн 8.1.7 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27.1 дэх хэсэгт заасныг үндэслэн Байнгын хорооны даргыг сонгох тухай асуудлыг Байгаль орчин, хүнс, хөдөө аж ахуйн байнгын хороо 2022 оны 8 дугаар сарын 30-ны өдрийн хуралдаанаараа хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.
Байгаль орчин, хүнс, хөдөө аж ахуйн байнгын хорооны хуралдаанд Улсын Их Хурлын гишүүн, Улсын Их Хурал дахь Монгол Ардын Намын бүлгийн дарга Тогтохсүрэн нэр дэвшигч Улсын Их Хурлын гишүүн Батсүхийн Саранчимэгийг Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Байгаль орчин, хүнс, хөдөө аж ахуйн байнгын хорооны даргад нэр дэвшүүлэн хэлэлцүүллээ. 
Батсүхийн Саранчимэг нь 1987-гоос 1993 онд Оросын Холбооны Улсын Новосибирск хотын Цахилгаан техникийн их сургууль, удирдлагын авто автоматжуулалтын системийн инженер 2012-2013 онд Шинжлэх ухаан, технологийн их сургуулийн магистр, 2014 онд Харвардын их сургуулийн удирдлагын мэргэжил дээшлүүлэх курс, 2014-2017 онд Монгол Улсын Их Сургуулийн Хууль зүйн сургуулийг эрх зүйч мэргэжлээр тус тус төгссөн. Батсүхийн Саранчимэг нь 1994-1999 онд Улсын Их Хурлын Тамгын газрын мэдээлэл технологийн инженер, 2011 оноос Нийслэлийн нийгмийн ардчилал Монголын эмэгтэйчүүдийн холбооны тэргүүн, 2008-2012 онд Нийслэлийн иргэдийн Төлөөлөгчдийн Хурлын төлөөлөгч, 2012-2016 онд Нийслэлийн иргэдийн Төлөөлөгчдийн Хурлын төлөөлөгч, тэргүүлэгч, 2010-2015 онд Үндэсний цэцэрлэгт хүрээлэн, нийслэлийн төрийн өмчит үйлдвэрийн газрын захирал, 2015 онд Байгаль орчин, ногоон хөгжил, аялал жуулчлалын сайдын зөвлөх, 2016-2020 онд Монгол Улсын Их Хурлын гишүүн, Улсын Их Хурал дахь Монгол Ардын Намын бүлгийн дэд дарга, 2020 оноос Монгол Улсын Их Хурлын гишүүн, Агаарын бохирдлыг бууруулах асуудлын дэд хорооны дарга, Олон улсын парламентын холбооны Ардчилал, хүний эрхийн байнгын хорооны дэд ерөнхийлөгчөөр ажиллаж байгаа, ажлын туршлагатай, орос, англи хэлний мэдлэгтэй. 
Байнгын хорооны хуралдааны үеэр нэр дэвшигчид хандан Улсын Их Хурлын гишүүн Бейсен, Туваан, Наранбаатар нар Малын гаралтай бүтээгдэхүүний экспорт, малын эрүүл мэндийн асуудал, Хүнсний хангамж, аюулгүй байдлыг хангах талаар авах зарим арга хэмжээний тухай Монгол Улсын Их Хурлын 2022 оны 36 дугаар тогтоол болон Байгаль орчин, хүнс, хөдөө аж ахуйн байнгын хорооны тогтоолын хэрэгжилтэд хяналт тавьж ажиллах, шинэ сэргэлтийн бодлогын хүрээнд эдийн засгийн хүндрэлийг ард иргэдэд хүндрэл багатай даван туулахад анхаарах, Ус бохирдуулсны төлбөрийн тухай хуульд өөрчлөлт оруулах зайлшгүй шаардлагатай байгааг анхаарч ажиллах, хадлангийн бүс нутгийн хилийн заагийг тодорхой болгоход холбогдох яамтай хамтран ажиллах, өвөлжилт хүндэрч болзошгүй аймаг орон нутгийн хадлан тэжээлийн бэлтгэл, отор нүүдлийн асуудлын талаар анхаарч ажиллах талаар үг хэлж, нэр дэвшигчийг дэмжиж байгаагаа илэрхийлсэн болно.
Байгаль орчин, хүнс, хөдөө аж ахуйн байнгын хорооны даргад Улсын Их Хурлын гишүүн Батсүхийн Саранчимэгийг нэр дэвшүүлснийг хуралдаанд оролцсон гишүүдийн дийлэнх олонх дэмжсэн болно. 
Улсын Их Хурлын эрхэм гишүүд ээ, 
Байнгын хорооны даргыг сонгох тухай асуудлыг хэлэлцсэн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Аюулгүй байдал, гадаад бодлогын байнгын хорооны санал, дүгнэлт бэлэн үү? Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн, Улсын Их Хурлын гишүүний халдашгүй байдлын дэд хорооны дарга Нямаагийн Энхболд танилцуулна. Индэрт урьж байна. 
Н.Энхболд: Улсын Их Хурлын дарга эрхэм гишүүд ээ, 
Монгол Улсын Их Хурлын тухай хуулийн 8 дугаар зүйлийн 8.7, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Байнгын хорооны даргыг сонгох тухай асуудлыг Аюулгүй байдал, гадаад бодлогын байнгын хороо 2022 оны 8 сарын 30-ны өдрийн хуралдаанаар хэлэлцээд дараах санал, дүгнэлтийг та бүхэнд танилцуулж байна. 
Байнгын хуралдаан байнгын хорооны хуралдаанд Улсын Их Хурлын гишүүн, Улсын Их Хуралд Монгол Ардын Намын бүлгийн дэд дарга Булгантуяа Монгол Ардын Намын бүлгээс Аюулгүй байдал, гадаад бодлогын байнгын хорооны даргад Бямбасүрэнгийн Энх-Амгаланг Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан нэр дэвшүүлж байгаагаа танилцуулж, хэлэлцүүллээ. 
Улсын Их Хурлын гишүүн Б.Энх-Амгалан 1979-1989 онд Говь-Алтай аймгийн арван жилийн 2 дугаар дунд сургууль, 1989-1991 онд Зөвлөлт Холбоот Улсын Улсыг аюулаас хамгаалах хорооны академид олон улсын эрх зүйч, 1991-1995 онд Монгол Улсын их сургуулийн Олон улсын улсын харилцааны сургуулийг гадаад албаны ажилтан мэргэжлээр тус тус төгссөн. Гадаад албаны ажилтан, аюулгүй байдал судлаач мэргэжилтэй. Энх-Амгалан 1995-1999 онд Монгол Улсын аюулгүй байдлыг хангах ерөнхий газарт тусгай албаны ажилтан, ахлах ажилтан, 1999-2003 онд “World Trans” хувьцаат компанид гүйцэтгэх захирал, 2005-2016 онд Мишээл групп хувьцаат компанид ерөнхий захирал, 2008-2016 онд Нийслэлийн иргэдийн Төлөөлөгчдийн Хурлын төлөөлөгч, тэргүүлэгчээр ажиллаж байсан. 
Энх-Амгалан нь 2016-2020 онд Монгол Улсын Их Хурлын гишүүн, Монгол- Оросын парламентын бүлгийн дэд дарга, 2019 оноос Монгол Улсын Засгийн газрын гишүүн, Зам, тээврийн хөгжлийн сайд, 2020 оноос Монгол Улсын Их Хурлын гишүүнээр дахин сонгогдож ажиллаж байгаа. Төрийн ажлын мэдлэг туршлагатай. Тэрээр Улсын Их Хурал дахь Монгол-Оросын парламентын бүлгийн дэд дарга, Монгол-Беларусь, Монгол-Герман, Монгол-Солонгос, Монгол-Японы парламентын бүлгийн гишүүнээр тус тус  ажиллаж байна.
Байнгын хорооны хуралдааны үеэр Улсын Их Хурлын гишүүн Д.Ганбат Байнгын хорооны даргад нэр дэвшигч Улсын Их Хурлын гишүүн Б.Энх-Амгаланг дэмжиж байгаагаа илэрхийлээд, цаашид Засгийн газар, гүйцэтгэх засаглалд хэрхэн хяналт тавьж ажиллах тухай болон Улсын Их Хурлын гишүүний халдашгүй байдлын талаар асуулт асууж, хариулт авсан.

Аюулгүй байдал, гадаад бодлогын байнгын хорооны даргад Улсын Их Хурлын гишүүн Бямбасүрэнгийн Энх-Амгаланг нэр дэвшүүлснийг хуралдаанд оролцсон гишүүдийн дийлэнх олонх дэмжсэн болно.

Улсын Их Хурлын эрхэм гишүүд ээ,

Байнгын хорооны даргыг сонгох тухай асуудлыг хэлэлцсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн шийдвэрлэж, “Байнгын хорооны даргыг сонгох, чөлөөлөх тухай” Улсын Их Хурлын тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.
Г.Занданшатар: Боловсрол, соёл шинжлэх ухаан, спортын байнгын хорооны санал, дүгнэлтийг Улсын Их Хурлын гишүүн Гонгорын Дамдинням танилцуулна. Индэрт урьж байна. 
Г.Дамдинням: Улсын Их Хурлын дарга, эрхэм гишүүд ээ, 
Монгол Улсын Их Хурлын тухай хуулийн 8 дугаар зүйлийн 8.1.7 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг үндэслэн Байнгын хорооны дарга сонгох, чөлөөлөх тухай асуудлыг Боловсрол соёл, шинжлэх ухаан, спортын байнгын хороо 2022 оны 8 дугаар сарын 30-ны өдрийн хуралдаанаар хэлэлцэж дараах санал дүгнэлтийг Улсын Их Хурлын чуулганы нэгдсэн хуралдаанд танилцуулж байна. 
Улсын Их Хурлын гишүүн Гомпилдоогийн Мөнхцэцэгийг Боловсрол, соёл, шинжлэх ухаан, спортын байнгын хорооны даргад нэр дэвшүүлэх асуудлыг Улсын Их Хурал дахь Монгол Ардын Намын бүлгийн дэд дарга Булгантуяа танилцууллаа. 
Улсын Их Хурлын гишүүн Гомпилдоогийн Мөнхцэцэг нь Дорноговь аймагт төрсөн, 1991 онд Дорноговь аймгийн Ерөнхий боловсролын 1 дүгээр сургуулийг, 1995 онд Монгол Улсын Багшийн их сургуулийг утга зохиол судлаач мэргэжлээр төгсөж 2013 онд Улаанбаатар их сургуульд хэл шинжлэлийн мэргэжлээр магистрын зэрэг хамгаалсан. 1995-1998 онд Засгийн газрын мэдээ, сонин, сурвалжлагч, 1999-2000 онд Зууны мэдээ сонинд албаны дарга, Нью майнд хязгаарлагдмал хариуцлагатай компанид хэвлэл мэдээллийн ажилтан, 2004-2009 онд Нью майнд хязгаарлагдмал хариуцлагатай компанид гүйцэтгэх захирал, 2009-2016 онд Монголын зохиолчдын хорооны дарга, 2014-2016 онд Оюуны өмчийн зохиогчийн эрхийн Москап төрийн бус байгууллагын удирдах зөвлөлийн дарга, 2016 оноос Говьсүмбэр Дорноговь аймгаас нэр дэвшин сонгогдож одоог хүртэл Улсын Их Хурлын гишүүнээр ажиллаж байна.
Байнгын хорооны хуралдааны үед Улсын Их Хурлын гишүүд асуулт асууж, үг хэлээгүй бөгөөд Байнгын хорооны даргад Улсын Их Хурлын гишүүн Гомпилдоогийн Мөнхцэцэгийг нэр дэвшүүлснийг хуралдаанд оролцсон гишүүдийн олонх дэмжлээ. 
Улсын Их Хурлын дарга, эрхэм гишүүд ээ, 
Боловсрол, соёл, шинжлэх ухаан, спортын байнгын хорооны даргад Улсын Их Хурлын гишүүн Гомпилдоогийн Мөнхцэцэгийг нэр дэвшүүлсэн талаарх Байнгын хорооны санал, дүгнэлтийг хэлэлцэн шийдвэрлэж, “Байнгын хорооны даргыг сонгох, чөлөөлөх тухай” Улсын Их Хурлын тогтоолын төслийг баталж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Одоо Ёс зүй, сахилга хариуцлагын байнгын хорооны санал, дүгнэлтийг Улсын Их Хурлын гишүүн Балжиннямын Баярсайхан танилцуулна. Индэрт урьж байна. 
Б.Баярсайхан: Улсын Их Хурлын дарга, эрхэм гишүүд ээ, 
Монгол Улсын Их Хурлын тухай хуулийн 8 дугаар зүйлийн 8.1.7 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Ёс зүй, сахилга хариуцлагын байнгын хорооны даргыг сонгох тухай асуудлыг Байнгын хороо 2022 оны 8 дугаар сарын 30-ны өдрийн хуралдаанаараа хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна. 
Улсын Их Хурлын гишүүн Баагаагийн Баттөмөрийн Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Ёс зүй, сахилга хариуцлагын байнгын хорооны даргад нэр дэвшүүлж байна. Баттөмөр нь 1979 онд Хөдөө аж ахуйн их сургуулийг инженер механик мэргэжлээр, 1991 онд Оросын Холбооны Улсын Москва хотын Нийгэм, улс төрийн дээд сургуулийг эдийн засагч, улс төр судлаачийн мэргэжлээр, 2001 онд Монгол Улсын Их сургуулийн Хууль зүйн дээд сургуулийг эрх зүйч мэргэжлээр тус тус төгссөн. 2003 онд эдийн засгийн ухааны доктор, 2008 онд эдийн засгийн шинжлэх ухааны докторын зэргийг тус тус хамгаалсан. 1980-1986 онд Ой модны аж үйлдвэрийн яаманд мэргэжилтэн, хэлтсийн дарга, 1986-1989 онд Хөнгөн үйлдвэрийн яаманд хэлтсийн дарга, 2000-2008 онд Гаалийн ерөнхий газрын дэд дарга, дарга, 2011-2013 онд Монголын үндэсний татварын ерөнхий газрын дарга, 2016-2020 онд Монгол Улсын Их Хурлын гишүүн, 2020 оноос Монгол Улсын Их Хурлын гишүүн, Аюулгүй байдал, гадаад бодлогын байнгын хорооны даргаар тус тус ажилласан. 
Ёс зүйн сахилга хариуцлагын байнгын хорооны даргад Улсын Их Хурлын гишүүн Баагаагийн Баттөмөрийг нэр дэвшүүлснийг хуралдаанд оролцсон гишүүд 100 хувийн саналаар дэмжлээ. 
Улсын Их Хурлын эрхэм гишүүд ээ, 
Ёс зүй, сахилга хариуцлагын байнгын хорооны даргад Улсын Их Хурлын гишүүн Баттөмөрийг нэр дэвшүүлсэн тухай Байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Одоо Инновац, цахим бодлогын байнгын хорооны санал, дүгнэлтийг Улсын Их Хурлын гишүүн Ням-Осорын Учрал танилцуулна. 
Н.Учрал: Улсын Их Хурлын дарга, эрхэм гишүүд ээ, 
Монгол Улсын Их Хурлын тухай хуулийн 8 дугаар зүйлийн 8.1.7, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Байнгын хорооны даргыг сонгох тухай асуудлыг Улсын Их Хурлын Инновац, цахим бодлогын байнгын хороо 2022 оны 8 дугаар сарын 30-ны өдрийн хуралдаанаараа хэлэлцээд дараах санал, дүгнэлтийг та бүхэнд танилцуулж байна.
Инновац, цахим бодлогын байнгын хорооны хуралдаанд Улсын Их Хурлын гишүүн, Улсын Их Хурал дахь Монгол Ардын Намын бүлгийн дэд дарга Булгантуяа төрийн ажлын мэдлэг, ур чадварыг харгалзан Инновац, цахин бодлогын байнгын хорооны даргад Улсын Их Хурлын гишүүн Энхбаярын Батшугарыг нэр дэвшүүлэн хэлэлцүүллээ. 
Энхбаярын Батшугар нь 1994-2000 онд нийслэлийн 14 дүгээр дунд сургууль, 2000-2004 онд Америкийн Нэгдсэн Улсад бүрэн дунд боловсрол, 2004-2008 онд Америкийн Нэгдсэн Улсын Бентлигийн их сургуулийг эдийн засаг, санхүүч мэргэжлээр тус тус суралцаж төгссөн. Энхбаярын Батшугар нь 2008-2011 онд Жи Пи Морганд хөрөнгө оруулалтын банкир, 2011-2012 онд Монгол Ардын Хувьсгалт намын Гадаад харилцаа хариуцсан нарийн бичгийн дарга, 2012-2016 онд Монголбанкны Дэд ерөнхийлөгч, 2016-2021 онд Медиа холдинг компанийн төлөөлөн удирдах зөвлөлийн гишүүн, 2021 оноос Монгол Ардын Намын удирдах зөвлөлийн гишүүн, 2021 оны 10 дугаар сараас Инновац, цахин бодлогын байнгын хорооны гишүүн, 2021 оны 10 дугаар сарын 21-ний өдрөөс одоог хүртэл Монгол Улсын Их Хурлын гишүүнээр ажиллаж байна. 
Байнгын хорооны хуралдааны үед Улсын Их Хурлын гишүүд асуулт асууж, үг хэлээгүй болно. 
Инновац сахин, бодлогын байнгын хорооны даргад Улсын Их Хурлын гишүүн Энхбаярын Батшугарыг нэр дэвшүүлснийг Байнгын хорооны хуралдаанд оролцсон гишүүдийн дийлэнх олонх буюу 80 хувь нь дэмжсэн болно. 
Улсын Их Хурлын эрхэм гишүүд ээ, 
Байнгын хорооны даргыг сонгох тухай асуудлыг хэлэлцсэн талаарх Инновац, цахим бодлогын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Нийгмийн бодлогын байнгын хорооны санал, дүгнэлтийг Улсын Их Хурлын гишүүн Цагаанхүүгийн Идэрбат танилцуулна. 
Ц.Идэрбат: Их Хурлын дарга, эрхэм гишүүд ээ, 
Улсын Их Хурлын тухай хуулийн 8 дугаар зүйлийн 8.1.7, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Байнгын хорооны даргыг сонгох тухай асуудлыг Нийгмийн бодлогын байнгын хороо 2022 оны 8 сарын 30-ны өдрийн хуралдаанаараа хэлэлцээд дараах санал дүгнэлтийг та бүхэнд танилцуулж байна. 
Байнгын хорооны хуралдаанд Улсын Их Хурлын гишүүн, Улсын Их Хурал дахь Монгол Ардын Намын бүлгийн дэд дарга Булгантуяа Монгол Ардын Намын бүлгээс Нийгмийн бодлогын байнгын хорооны даргад Улсын Их Хурлын гишүүн Пүрэв-Очирын Анужинг нэр дэвшүүлж байгааг танилцуулж хэлэлцүүллээ. 
Улсын Их Хурлын гишүүн Пүрэв-Очирын Анужин 1994 онд Нийслэлийн 13 дугаар дунд сургууль, 1999 онд Япон улсын Токио хотын гадаад хэлний дээд сургуульд судлаач оюутан, 2000 онд Монгол Улсын Их Сургуулийн Олон улсын харилцааны дээд сургууль дипломат мэргэжлээр, 2004 онд Япон улсын Токио их сургуулийн олон улсын эрх зүйч, магистрын зэрэгтэй тус тус төгссөн. 2004-2010 онд Япон улсын Сефти технологи компанид хуулийн зөвлөх, 2012-2016 онд Монгол Ардын Намын дэргэдэх Нийгмийн ардчилал Монголын эмэгтэйчүүдийн холбооны дэд ерөнхийлөгч, Зүүн бүс хариуцсан нарийн бичгийн дарга, 2013-2016 онд Монгол Ардын Намын удирдах зөвлөлийн гишүүн, 2020 оноос Монгол Улсын Их Хурлын гишүүнээр тус тус ажиллаж байна. 
Байнгын хорооны хуралдааны үеэр нэр дэвшигчид хандан Улсын Их Хурлын гишүүн Б.Бейсен, Ж.Чинбүрэн, Ц.Мөнх-Оргил, Ц.Туваан нар эрүүл мэндийн салбарын эмч, эмнэлгийн ажилчдын үндсэн цалингийн сүлжээг хоёр дахин нэмэгдүүлэх, нийгмийн асуудлыг цогцоор шийдвэрлэх, эрүүл мэндийн салбарт хийгдсэн цахим шилжилтийн ажлыг эрчимжүүлэх, иргэдийн орлого амьжиргаатай холбоотой тэтгэвэр, тэтгэмж, инфляц, эмийн үнийн хөөрөгдлийн асуудлыг онцгой анхаарч ажиллах нь зүйтэй талаар үг хэлсэн болно. 
Нийгмийн бодлогын байнгын хорооны даргад Улсын Их Хурлын гишүүн Пүрэв-Очирын Анужинг нэр дэвшүүлснийг хуралдаанд оролцсон гишүүдийн олонх дэмжсэн болно. 
Улсын Их Хурлын эрхэм гишүүд ээ, 
Байнгын хороо, хорооны даргыг сонгох тухай асуудлыг хэлэлцсэн талаарх Нийгмийн бодлогын байнгын хорооны санал, дүгнэлтийг хэлэлцэн шийдвэрлэж, “Байнгын хорооны даргыг сонгох, чөлөөлөх тухай” Улсын Их Хурлын тогтоолын төслийг баталж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Төсвийн байнгын хорооны санал, дүгнэлтийг Улсын Их Хурлын гишүүн Дамдинсүрэнгийн Өнөрболор танилцуулна. 
Д.Өнөрболор: Улсын Их Хурлын дарга, эрхэм гишүүд ээ, 
Монгол Улсын Их Хурлын тухай хуулийн 8 дугаар зүйлийн 8.1.7 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Байнгын хорооны даргыг сонгох тухай асуудлыг Төсвийн байнгын хороо 2022 оны 8 дугаар сарын 30-ны өдрийн хуралдаанаараа хэлэлцээд дараах санал, дүгнэлтийг та бүхэнд танилцуулж байна. 
Төсвийн байнгын хорооны хуралдаанаар Улсын Их Хурлын гишүүн, Улсын Их Хурал дахь Монгол Ардын Намын бүлгийн дарга Тогтохсүрэн Улсын Их Хурлын гишүүн Ганзоригийн Тэмүүлэнг Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Байнгын хорооны даргад нэр дэвшүүлэн хэлэлцүүллээ. 
Ганзоригийн Тэмүүлэн нь Америкийн Нэгдсэн Улсын American university сургуулийг 2003 онд олон улсын харилцааны бакалавр, мөн 2005 онд тус сургуульд олон улсын удирдлагын магистрын зэрэг хамгаалсан. Улсын Их Хурлын гишүүн Тэмүүлэн 2006-2007 онд Ашигт малтмал, газрын тосны газрын Гэрээлэлтийн хэлтэст мэргэжилтэн, 2007-2008 онд ахлах мэргэжилтэн, 2008-2009 онд хэлтсийн дарга, 2009-2014 онд төрийн өмчит “Эрдэнэс МГЛ” компанийн дэд захирал, 2013-2015 онд “Оюу толгой” ХХК-д төлөөлөн удирдах зөвлөлийн гишүүн, 2014-2015 онд Уул уурхайн яамны дэд сайд, 2015 оноос Нийгмийн ардчилал, Монголын залуучуудын холбооны ерөнхийлөгч, Монгол Ардын Намын удирдах зөвлөлийн гишүүн, 2016 оноос Монгол Улсын Их Хурлын гишүүнээр хоёр дахь удаагаа сонгогдон ажиллаж байна. 
Байнгын хорооны хуралдааны үед Улсын Их Хурлын гишүүн Ж.Батсуурь нэр дэвшигчийг дэмжиж байгаагаа илэрхийлээд орон нутгийн цэцэрлэг, сургуулийн хөрөнгө оруулалтын асуудлыг анхаарч ажиллах нь зүйтэй гэсэн саналыг хэлсэн болно. 
Төсвийн байнгын хорооны даргад Улсын Их Хурлын гишүүн Ганзоригийн Тэмүүлэнг нэр дэвшүүлснийг хуралдаанд оролцсон гишүүдийн дийлэнх олонх дэмжсэн болно. 
Улсын Их Хурлын эрхэм гишүүд ээ, 
Байнгын хорооны даргыг сонгох тухай асуудлыг хэлэлцсэн талаарх Төсвийн байнгын хорооны санал, дүгнэлтийг хэлэлцэн шийдвэрлэж, “Байнгын хорооны даргыг сонгох, чөлөөлөх тухай” Улсын Их Хурлын тогтоолын төслийг баталж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Үйлдвэржилтийн бодлогын байнгын хорооны санал, дүгнэлтийг Улсын Их Хурлын гишүүн Тилеуханы Аубакир танилцуулна. 
Т.Аубакир: Улсын Их Хурлын дарга, эрхэм гишүүд ээ, 
Монгол Улсын Их Хурлын тухай хуулийн 8 дугаар зүйлийн 8.1.7, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг үндэслэн Байнгын хорооны даргыг сонгох тухай асуудлыг Үйлдвэржилтийн бодлогын байнгын хороо 2022 оны 8 дугаар сарын 30-ны өдрийн хуралдаанаар хэлэлцээд дараах санал, дүгнэлтийг та бүхэнд танилцуулж байна. 
Үйлдвэржилтийн бодлогын байнгын хорооны хуралдаанд Улсын Их Хурлын гишүүн, Улсын Их Хурал дахь Монгол Ардын Намын бүлгийн дарга Тогтохсүрэн Улсын Их Хурлын гишүүн, Үйлдвэржилтийн бодлогын байнгын хорооны дарга Б.Чойжилсүрэн нь Эрчим хүчний сайдаар томилогдон ажиллахаар болсон тул Улсын Их Хурлын Үйлдвэржилтийн бодлогын байнгын хорооны даргын үүрэгт ажлаас чөлөөлж өгөхийг хүссэн хүсэлтийг танилцуулсан бөгөөд Улсын Их Хуралд сонгогдон ажилласан туршлага, төрийн ажлын мэдлэг, ур чадварыг нь харгалзан Үйлдвэржилтийн бодлогын байнгын хорооны даргад Төмөртогоо овогтой Энхтүвшинг нэр дэвшүүлэн хэлэлцүүллээ. 
Энхтүвшин нь 1973 оны 8 дугаар сарын 2-ны өдөр Дорноговь аймгийн Сайншанд суманд төрсөн. 49 настай, эхнэр, гурван хүүхдийн хамт амьдардаг. Нягтлан бодогч, эдийн засагч мэргэжилтэй. Энхтүвшин 1990 онд Сайншанд сумын дунд сургууль, 1999 онд Санхүү, эдийн засгийн дээд сургуулийг нягтлан бодогч, эдийн засагч, 2002 онд Орхон дээд сургуулийг эрх зүйч, 2004 онд Удирдлагын академийг төрийн удирдлагын менежер мэргэжлээр, 2010 онд Удирдлагын академийг төрийн удирдлагын магистраар төгссөн. 
Тэрээр 1996-2001 онд Дорноговь аймгийн Санхүү, хяналт шалгалтын хэлтсийн дарга, 2001-2004 онд Дорноговь аймгийн Засаг даргын Тамгын газарт хэлтсийн дарга, 2004-2007 онд Дорноговь аймгийн Засаг даргын Тамгын газрын дарга, 2007-2014 онд Дорноговь аймгийн мэргэжлийн хяналтын болон Нийслэлийн мэргэжлийн хяналтын газарт хэлтсийн дарга, 2014-2015 онд “Бэл капитал” ХХК-ийн төлөөлөн удирдах зөвлөлийн дарга, 2015 онд Дорноговь аймгийн Монгол Ардын Намын дарга, 2016-2020 онд Дорноговь аймгийн Засаг дарга, 2020 оноос Монгол Улсын Их Хурлын гишүүнээр сонгогдон ажиллаж байна. 
Үйлдвэржилтийн бодлогын байнгын хорооны даргад Улсын Их Хурлын гишүүн Төмөртогоо овогтой Энхтүвшинг нэр дэвшүүлснийг хуралдаанд оролцсон гишүүд 100 хувийн саналаар дэмжлээ. 
Улсын Их Хурлын эрхэм гишүүд ээ, 
Байнгын хорооны даргыг сонгох тухай асуудлыг хэлэлцсэн талаарх Үйлдвэржилтийн бодлогын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Одоо Хууль зүйн байнгын хорооны санал, дүгнэлтийг Улсын Их Хурлын гишүүн Бөхчулууны Пүрэвдорж танилцуулна. 
Улсын Их Хурлын дарга, эрхэм гишүүд ээ, 
Монгол Улсын Их Хурлын тухай хуулийн 8 дугаар зүйлийн 8.1.7, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсгийг үндэслээд Байнгын хорооны даргад нэр дэвшүүлэх асуудлыг Хууль зүйн байнгын хороо өнөөдрийн хуралдаанаар хэлэлцэж санал, дүгнэлтийг Улсын Их Хурлын чуулганд танилцуулж байна. 
Хууль зүйн байнгын хорооны хуралдаанд Монгол Ардын Намын гишүүн, Монгол Ардын Намын бүлгийн дарга Тогтохсүрэн Байнгын хорооны даргад Лхагвын Мөнхбаатарыг нэр дэвшүүлэн хэлэлцүүлсэн. 
Лхагвын Мөнхбаатар нь 1977 онд Хөвсгөл аймгийн цэцэрлэг суманд төрсөн. 1985-1995 онд Хөвсгөл аймгийн Цэцэрлэг сумын арван жилийн дунд сургууль, 1995-1999 онд Монгол Улсын Их сургуулийн Хууль зүйн дээд сургуулийг төгссөн. Хуульч мэргэжилтэй, хууль зүйн ухааны магистр, докторант. 1999-2000 онд Хууль зүйн яамны Эрх зүйн шинэтгэл, стратегийн нэгдсэн төлөвлөлтийн газарт мэргэжилтэн, 2000-2006 онд Хууль зүй, дотоод хэргийн яамны Гэмт хэргээс урьдчилан сэргийлэх хэлтсийн мэргэжилтэн, ахлах мэргэжилтэн, 2006-2008 онд Хууль зүй, дотоод хэргийн яамны Мэдээлэл, хяналт шинжилгээ үнэлгээний газрын дарга, 2008-2009 онд Иргэний бүртгэл мэдээллийн улсын төвийн дарга, улсын ерөнхий байцаагч, 2009-2011 онд Улсын бүртгэлийн ерөнхий газрын дарга, улсын ерөнхий байцаагч, 2012 онд Монгол Улсын Ерөнхий сайдын зөвлөх, 2013-2016 онд Хөвсгөл хөгжил сангийн тэргүүн, 2016 оноос Монгол Улсын Их Хурлын гишүүнээр сонгогдон ажиллаж байна. 
Хууль зүйн байнгын хорооны хуралдаанд Улсын Их Хурлын гишүүн Х.Нямбаатар Засгийн газраас өргөн мэдүүлсэн хуулийн төслүүдийг яаралтай хэлэлцүүлэхийг захисан байгаа. Хууль зүйн байнгын хорооны хуралд хуралдсан бүх гишүүдийн саналаар Лхагвын Мөнхбаатарыг Хууль зүйн байнгын хорооны даргад нэр дэвшүүлж, үүнийг өнөөдрийн дүгнэлтийг та бүхэн Улсын Их Хурлын чуулганы нэгдсэн хуралдаанаар хэлэлцэж шийдвэрлэж өгөхийг хүсэж байна. Баярлалаа. 
Г.Занданшатар: Эдийн засгийн байнгын хорооны санал, дүгнэлтийг Улсын Их Хурлын гишүүн, Улсын Их Хурал дахь Монгол Ардын Намын бүлгийн дэд дарга Хүрэлбаатарын Булгантуяа танилцуулна. 
Х.Булгантуяа: Улсын Их Хурлын дарга, эрхэм гишүүд ээ, 
Монгол Улсын Их Хурлын тухай хуулийн 8 дугаар зүйлийн 8.1.7, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Байнгын хорооны даргыг сонгох тухай асуудлыг Эдийн засгийн байнгын хороо 2022 оны 8 дугаар сарын 30-ны өдрийн хуралдаанаараа хэлэлцээд дараах санал дүгнэлтийг та бүхэнд танилцуулж байна. 
Эдийн засгийн байнгын хорооны хуралдаанд Улсын Их Хурлын гишүүн, Улсын Их Хурал дахь Монгол Ардын Намын бүлгийн дэд дарга Х.Булгантуяа Улсын Их Хурлын гишүүн Эдийн засгийн байнгын хорооны дарга Ж.Ганбаатар нь Уул уурхай, хүнд үйлдвэрийн сайдаар томилогдон ажиллахаар болсон тул Улсын Их Хурлын Эдийн засгийн байнгын хорооны даргын үүрэгт ажлаас чөлөөлж өгөхийг хүссэн хүсэлтийг танилцуулсан бөгөөд Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Эдийн засгийн байнгын хорооны даргад Цэдэндамбын Цэрэнпунцагийг нэр дэвшүүлэн хэлэлцүүллээ. 
Цэдэндамбын Цэрэнпунцаг нь 1988 онд Завхан аймгийн Элдэв-Очирын нэрэмжит арван жилийн 1 дүгээр дунд сургууль, 1996 онд Америкийн Нэгдсэн Улсын Сан Франциско хот дахь Американ Академийн англи хэлний бэлтгэл, 1997 онд Шинжлэх ухаан, технологийн их сургуулийн Механик инженерийн сургуулийг автомашин ашиглалтын инженер мэргэжлээр, Америкийн Нэгдсэн Улсын Колорадо мужийн их сургуулийн Болдор дахь Эдийн засгийн институтэд мэргэжил дээшлүүлэх курс, 2013 онд Америкийн Нэгдсэн Улсын Калифорни мужийн Доминикан их сургууль бизнесийн удирдлагын магистраар тус тус төгсөж, 2018 онд Америкийн Нэгдсэн Улсын Беркелигийн их сургуульд улс төр судлалын магистрантураар суралцаж байна. 
Ц.Цэрэнпунцаг нь 1988-1994 онд жүдо бөхийн үндэсний шигшээ багийн тамирчин, 1991-1999 онд Уулын баяжуулах Эрдэнэт үйлдвэрийн Хангарьд спорт клуб тамирчин, 1999 оноос “Жем” группийг үүсгэн байгуулагч, ерөнхийлөгч, 2005-2010 онд “Жи-Мобайл” хувьцаат компанийн ТУЗ-ийн дарга, 2008-2016 онд “DDish” компанийн үүсгэн байгуулагч, ТУЗ-ийн дарга, 2018 оноос “Жем Нет” компанийн үүсгэн байгуулагч, 2013 оноос “SPS” ТВ компанийн үүсгэн байгуулагч, зөвлөх, 2018 оноос “Хужирт тур” компанийн ТУЗ-ийн дарга, 2020 оноос Монгол Улсын Их Хурлын гишүүнээр ажиллаж байна. 
Эдийн засгийн байнгын хорооны даргад Улсын Их Хурлын гишүүн Цэдэндамбын Цэрэнпунцагийг нэр дэвшүүлснийг хуралдаанд оролцсон гишүүдийн олонх дэмжсэн болно. 
Улсын Их Хурлын эрхэм гишүүд ээ, 
Байнгын хорооны даргыг сонгох тухай асуудлыг хэлэлцсэн талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 
Г.Занданшатар: Нэр дэвшигчдийг танилцууллаа. Нэр дэвшигчдээс асуулт асууж, үг хэлэх Улсын Их Хурлын гишүүн байна уу? Алга байна. Одоо санал хураалт явуулна. 
Аюулгүй байдал, гадаад бодлогын байнгын хорооны даргаар Улсын Их Хурлын гишүүн Бямбасүрэнгийн Энх-Амгаланг дэмжье гэсэн саналын томьёоллоор санал хураалт явуулна. 
Санал хураалт
49 гишүүн дэмжиж, 79 хувиар нь санал дэмжигдэж байна.

Байгаль орчин, хүнс, хөдөө аж ахуйн байнгын хорооны даргаар Улсын Их Хурлын гишүүн Батсүхийн Саранчимэгийг сонгохыг дэмжье гэсэн саналын томьёоллоор санал хураалт
51 гишүүн дэмжиж 85 хувийн саналаар санал дэмжигдлээ. 
Боловсрол, соёл, шинжлэх ухаан спортын байнгын хорооны даргаар Улсын Их Хурлын гишүүн Гомпилдоогийн Мөнхцэцэгийг сонгохыг дэмжье гэсэн саналын томьёоллоор санал хураалт
53 гишүүн дэмжиж 88.3 хувийн саналаар санал дэмжигдэж байна.

Ёс зүй, сахилга хариуцлагын байнгын хорооны даргаар Улсын Их Хурлын гишүүн Баагаагийн Баттөмөрийг сонгохыг дэмжье гэсэн саналын томьёоллоор санал хураалт 
53 гишүүн дэмжиж, 89.8 хувийн саналаар санал дэмжигдлээ. 
Инновац, цахим бодлогын байнгын хорооны даргаар Улсын Их Хурлын гишүүн Энхбаярын Батшугарыг сонгохыг дэмжье гэсэн саналын томьёоллоор санал хураалт явуулъя. 
55 гишүүн дэмжиж, 96.5 хувийн саналаар санал дэмжигдлээ.

Нийгмийн бодлогын байнгын хорооны даргаар Улсын Их Хурлын гишүүн Пүрэв-Очирын Анужинг сонгохыг дэмжье гэсэн саналын томьёоллоор санал хураалт явуулъя. 
54 гишүүн дэмжиж 94.7 хувийн саналаар санал дэмжигдлээ. 
Төсвийн байнгын хорооны даргаар Улсын Их Хурлын гишүүн Ганзоригийн Тэмүүлэнг сонгохыг дэмжье гэсэн саналын томьёоллоор санал хураалт явуулъя.
53 гишүүн дэмжиж, 93 хувийн саналаар санал дэмжигдлээ. 
Үйлдвэржилтийн бодлогын байнгын хорооны даргаар Төмөртогоогийн Энхтүвшин гишүүнийг сонгохыг дэмжье гэсэн саналын томьёоллоор санал хураалт. 
53 гишүүн дэмжиж, 93 хувийн саналаар санал дэмжигдлээ.
Хууль зүйн байнгын хорооны даргаар Улсын Их Хурлын гишүүн Лхагвын Мөнхбаатарыг сонгохыг дэмжье гэсэн саналын томьёоллоор санал хураалт. 
55 гишүүн дэмжиж, 98.2 хувийн саналаар санал дэмжигдлээ.
Эдийн засгийн байнгын хорооны даргаар Улсын Их Хурлын гишүүн Цэдэндамбын Цэрэнпунцагийг сонгохыг дэмжье гэсэн саналын томьёоллоор санал хураалт. 
92.9 хувийн саналаар санал дэмжигдлээ. 
Байнгын хорооны даргаар сонгох саналуудыг хуралдаанд оролцсон гишүүдийн олонх дэмжсэн тул “Байнгын хорооны дарга нарыг сонгох, чөлөөлөх тухай” Улсын Их Хурлын тогтоол баталсанд тооцлоо. Энэ тогтоол баталсан тухай Улсын Их Хурлын тогтоол дээр тогтоолын эцсийн найруулга дээр саналтай гишүүн байна уу? Энэ хүмүүсийг сонгосон гэсэн тийм тогтоол байгаа. Батлагдсан өдрөөс л эхлэн дагаж мөрдсүгэй гэж байгаа. Байхгүй байна. Эцсийн найруулгыг сонссонд тооцлоо. Зарим Байнга хороодын дарга нарыг сонголоо. 
Байнгын хороодын дарга нар ажилдаа маргаашаас орж, зарим ажлын хэсгүүд бас шинэчлэгдэх шаардлага гарна. Сайдаар ажлын хэсэг ахалж байсан, үнийн өсөлт, эдийн засгийн болзошгүй хямралаас урьдчилан сэргийлэх асуудлуудыг хариуцаж байсан дарга нар сайд болж өөрчлөгдсөн учраас ажлын хэсгүүдэд өөрчлөлт орно. 10 сарын 1 хүртэл эрчимтэй ажиллана шүү. 9 сард Байнгын хороод бүгд эрчимтэй ажиллана. Хүмүүс ингээд амарч байгаа гэж ойлгоод байдаг юм. Чуулган хуралдахгүй байна гэдэг чинь амарч байгаа хэрэг биш шүү дээ. Тойрогтоо ажиллана, ард түмнийхээ санал бодлыг сонсоно, хуулийн төслөө боловсруулна, газар дээр нь ажиллана, хяналт шалгалтын ажил хийнэ. Энэ бүх ажлыг 9 сард эрчимтэй ажиллуулна шүү. 
Ингээд энэ асуудал хэлэлцэж дууслаа. 
Гурав.“Зарим Байнгын хороодын бүрэлдэхүүнд өөрчлөлт оруулах тухай” асуудлыг хэлэлцэнэ. 
Тогтоолын төслийг уншиж танилцуулъя. 
“Зарим Байнгын хорооны бүрэлдэхүүнд өөрчлөлт оруулах тухай” 
Монгол Улсын Их Хурлын тухай хуулийн 8 дугаар зүйлийн 8.1.8 дахь заалт, 26 дугаар зүйлийн 26.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 26 дугаар зүйлийн 26.2 дахь хэсгийг үндэслэн Монгол Улсын Их Хурлаас ТОГТООХ нь: 
1.Монгол Улсын Их Хурлын гишүүн Сайнбуянгийн Амарсайханыг Улсын Их Хурлын Хууль зүйн байнгын хорооны бүрэлдэхүүнээс чөлөөлсүгэй.

2.Монгол Улсын Их Хурлын гишүүн Энхтайваны Бат-Амгаланг Улсын Их Хурлын Хууль зүйн байнгын хорооны гишүүнээр баталсугай. 
Энэ тогтоолыг 2022 оны 8 дугаар сарын 30-ны өдрөөс эхлэн дагаж мөрдсүгэй. 
“Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг баталъя гэсэн саналын томьёоллоор санал хураалт явуулъя.

Санал хураалт 
87.7 хувийн саналаар санал дэмжигдэж тогтоолын төсөл батлагдлаа. 
/Бүлгийн дарга гишүүдээ өөрчлөөд энэ гишүүнийг татаад оронд нь энийг ингэж санал болгохгүй бол унших боломж байхгүй. Бүлгийн дарга л оруулж, гаргана. Тэгэхээр хүнийг гаргаж, оруулах эрх байхгүй. Ийм байна./ 
Ингээд тогтоолын төсөл батлагдлаа. Тогтоолын эцсийн найруулга дээр саналтай гишүүн байна уу? Уншиж танилцуулсан. Алга байна. Эцийн найруулгыг сонссонд тооцлоо. Энэ чуулганы хугацаанд бас Байнгын хороод бүрэлдэхүүнд бол өөрчлөлт орох байх гэж бодож байна. 
Ингээд хэлэлцэх асуудлаа хэлэлцэж дууслаа. Одоо Улсын Их Хурлын 2022 оны ээлжит бус чуулганы хаалтын ажиллагаа болно. 
Дөрөв.Улсын Их Хурлын 2022 оны ээлжит бус чуулганы хаалтын ажиллагаа

 Улсын Их Хурлын Эрхэм гишүүд ээ,
Монгол Улсын Их Хурлын ээлжит бус чуулган төлөвлөсөн асуудлаа бүрэн шийдвэрлэснээр ийнхүү өндөрлөж байна.
Монгол Улсын Үндсэн хуулийн Цэцийн 02 дугаар тогтоолоор Үндсэн хуулийн Гучин есдүгээр зүйлийн 1 дэх заалтын 2 дахь хэсэг болох “Монгол Улсын Ерөнхий сайд болон Засгийн газрын дөрвөөс илүүгүй гишүүн Засгийн газрын гишүүний ажлыг хавсарч болно гэсэн утгатай заалтыг хүчингүй болгосон. Үүнтэй холбоотой асуудлыг Улсын Их Хурал энэ удаагийн ээлжит бус чуулганаараа хэлэлцэв. Ингэж хэлэлцэхдээ,
Нэгдүгээрт, Үндсэн хуулийн цэцийн энэхүү тогтоол гармагцаа хүчин төгөлдөр болсон. Түүнийг шүүн хэлэлцэх боломж хуулийн хязгаарлалттайг үндэслэж;
Хоёрдугаарт, Цэцийн эцсийн шийдвэрийг хууль тогтоомжид нийцүүлэх, Улсын Их Хурал, Үндсэн хуулийн Цэцийн хооронд эрх зүйн ямар нэгэн зөрчил үүсгэхгүй байх зарчмыг баримталж;
Гуравдугаарт, Хууль тогтоох эрх мэдэл гагцхүү Улсын Их Хуралд хадгалагдах Үндсэн хуулийн заалтыг удирдлага болгож;
Үндсэн хуульд нэмэлт, өөрчлөлт оруулах эрх бүхий цорын ганц субъектын хувьд Улсын Их Хурал Үндсэн хуульд нэмэлт, өөрчлөлт оруулах журмын тухай, Монгол Улсын Их Хурлын чуулганы хуралдааны дэгийн тухай хуулиудад зохих тодотгол хийсний үндсэн дээр Монгол Улсын Үндсэн хуульд өөрчлөлт оруулж, ёсчилж баталгаажууллаа.
Үндсэн хуулийн энэхүү өөрчлөлт гарсан өдрөөсөө хүчин төгөлдөр болж, Монгол Улсын Ерөнхийлөгч нотлон баталгаажуулсан учир түүнд нийцүүлэн Засгийн газрын тухай хуульд өөрчлөлт орууллаа. Мөн Монгол Улсын Ерөнхий сайд Лувсаннамсрайн Оюун-Эрдэнэ өөрийн бүрэн эрхийн хүрээнд Засгийн газрын бүтэц, бүрэлдэхүүнд зарим өөрчлөлт оруулах тухай саналаа өргөн мэдүүлснийг Улсын Их Хурал хуулийн дагуу хэлэлцэн шийдвэрлэлээ. Үүний үндсэн дээр шинээр томилогдсон Засгийн газрын гишүүд Улсын Их Хуралд тангараг өргөлөө.
Одоо хөгжлийн бодлогын баримт бичгүүд, Монгол Улсын Засгийн газрын үйл ажиллагааны хөтөлбөрийг хэрэгжүүлэх, иргэд ард түмний хүсэн хүлээлтэд нийцүүлж, тулгамдсан болон бодлогын асуудлуудаа шуурхай, хурдтай шийдвэрлэж, бодит үр дүнд хүргэж ажиллах үүрэг шинэчлэгдсэн Засгийн газрын бүрэлдэхүүнд ногдож байна. Монгол Улсын Их Хурал Засгийн газрын Шинэ сэргэлтийн бодлогыг бүрэн дэмжиж гар, сэтгэл нийлж ажиллахын зэрэгцээ, хяналт хариуцлага, сахилга ёс зүйг шаардаж ажиллах болно.  
Эрхэм нөхөд өө,    
Улсын Их Хурлын даргын захирамжаар байгуулагдсан эдийн засгийн болзошгүй эрсдэлээс урьдчилан сэргийлэх, гол нэр төрлийн бараа, бүтээгдэхүүний үнийн өсөлтийг хязгаарлаж зохицуулах асуудлаар санал, дүгнэлт гаргаж Улсын Их Хуралд танилцуулах үүрэг бүхий Ажлын хэсгийн мэдээллийг чуулганаар сонссон. Байнгын хороодоор хэлэлцсэн. Өвөлжилтийн бэлтгэл ажил, цаг үеийн асуудлаар Хүнс, хөдөө аж ахуй, хөнгөн үйлдвэр, Эрчим хүч, Уул уурхай, хүнд үйлдвэр, Боловсрол, шинжлэх ухааны сайдуудын мэдээллийг Байнгын хороодоор сонсож, “Хүнсний хангамж, аюулгүй байдлыг хангах талаар авах зарим арга хэмжээний тухай”  Улсын Их Хурлын тогтоолын хэрэгжилттэй танилцсан. 
Эдгээр нь Засгийн газрын ойрын үед зайлшгүй анхаарах учиртай өвөлжилтийн бэлтгэл, ургац хураалт гэх мэт онцгой чухал асуудлууд юм. Ирэх өвөл амаргүй нөхцөл байдал үүсэж мэдэх нь судалгаа, ажиглалт, дотоод, гадаад олон хүчин зүйлээс тодорхой байна. Иймээс мал сүргийн өвөлжилтийн бэлтгэлийг сайтар хангах, намрын ургац хураалтаа өндөр түвшинд зохион байгуулах, хадлан тэжээлийн нөөцийг шаардлагатай түвшинд бүрдүүлэх нь чухал байна. Түлш шатахууны үнийг тогтворжуулах, бараа бүтээгдэхүүний үнийн өсөлтийг тогтоон барих, цахилгаан, дулааны хангамжаа тасалдуулахгүй байх, алдагдлыг бууруулах, зардлыг хэмнэхэд онцгой анхаарах шаардлагатай.
Цар тахлын дахин дэгдэлтээс сэргийлэх, эмнэлэг, боловсролын байгууллагуудын бэлтгэлийг бүрэн хангах, дотоодоос хангах боломжтой хүнсний хангамжийн найдвартай нөөц бүрдүүлэх, батлагдсан Төрийн хэмнэлтийн хуулийг ёсчлон хэрэгжүүлэх, хэрэгжилтэд хяналт шалгалт хийх зэрэг чиглэлээр Улсын Их Хурал, Засгийн газар хамтарч ажиллах нь зайлшгүй шаардлага болж байна. Иймээс хууль тогтоох болон гүйцэтгэх засаглалын байгууллагууд Улсын Их Хурлын намрын чуулган эхлэх хүртэлх хугацаанд шахуу хуваариар ажиллаж, зохих шийдвэрүүдийг гаргаж, үр дүнтэй хэрэгжүүлэх ёстойг сануулж хэлэх нь зүйтэй гэж үзэж байна. 
Улсын Их Хурлын Эрхэм гишүүд ээ,
Сарын дараа Улсын Их Хурлын намрын ээлжит чуулган эхэлнэ. Намрын чуулганаар хэлэлцдэг уламжлалт асуудлын нэг бол ирэх жилийн улсын төсөв байдаг. 
Дэлхий бүхэлдээ хувиран өөрчлөгдөж байна. Энэ удаагийн чуулганаар хэлэлцсэн асуудлууд, иргэд олон нийт, эрдэмтэн судлаачдын санаа бодол, олон улсын шинэ нөхцөл байдал, гадаад харилцаанд үүсэж буй шинэ дэг журам, парламентын төгөлдөршлийг төлөвшүүлэх, засаглалын чадавхыг сайжруулах чиглэлээр ойрын ирээдүйн зорилго зэрэг нь биднээс асуудалд мэдлэгтэй, мэдрэмжтэй, уян хатан, шуурхай, дайчин, зоригтой, шийдэмгий хандахыг шаардаж байна. Иймээс Үндсэн хуулийн цэцийн удаа дараагийн шийдвэрүүд, улс төрийн намууд, зарим эрдэмтэн судлаачдаас гаргаж байгаа саналтай уялдуулан Үндсэн хуульд зарим нэмэлт, өөрчлөлт оруулах асуудал урган гарч манай зарим гишүүд энэ асуудлуудыг хүчтэй тавьж ярьж байна. Энэ асуудлыг Улсын Их Хурал анхааралдаа авч, судалгаа шинжилгээ хийх, санал дүгнэлт боловсруулах Ажлын хэсгийг байгууллаа.
Мөн хууль тогтоох, гүйцэтгэх эрх мэдлийн харилцан хяналт тэнцлийг хангах хүрээнд ард түмний “засаглах эрх”-ийг төлөөлөх Улсын Их Хурлын гишүүний тоо хэд байх, сонгуулийн дэвшилтэт тогтолцооны  зарчмыг Монгол Улсын Үндсэн хууль болон бусад хуулиар хэрхэн баталгаажуулах асуудлыг судалж, Монгол Улсын Үндсэн хуульд нэмэлт, өөрчлөлт оруулах төсөл боловсруулж, Улсын Их Хуралд өргөн мэдүүлэх шаардлагатай бол энэ чиглэлээр Монгол Улсын Их Хурал, Засгийн газар хамтран ажиллахыг чиглэл болгосон. Эдгээр асуудалд Ажлын хэсэг, Улсын Их Хурлын гишүүд, Засгийн газар онцгой анхаарч, эрдэмтэн судлаачид, улс төрийн намууд, ард түмэнтэйгээ зөвшилцөн хэлэлцэж, “Долоо хэмжиж нэг огтлох” зарчмаар хандах ёстойг эцэст нь тэмдэглэе.
Монгол Улсын Их Хурлын 2022 оны ээлжит бус чуулган хаасныг мэдэгдье.
ДУУНЫ БИЧЛЭГЭЭС ХУРАЛДААНЫ
ДЭЛГЭРЭНГҮЙ ТЭМДЭГЛЭЛ БУУЛГАЖ,

